
REVISJON AV  KOMMUNEPLANEN REVISJON AV AREALDELEN MED FØRESEGNER OG RETNINGSLINER

Storebø, 09.03.2006

​​​​​​​​​​​​​​​​​​__________________________

Helge Andre Njåstad (sign.)

Leiar

SAKSFRAMLEGG.

Sakshandsamar: 
Aud Margunn Vinnes
Arkiv: 

Arkivsaksnr.:
06/00279



GODKJENNING AV MØTEBOK FRÅ MØTE 23.02.2006

Saksnr :
Utval:
Møtedato.

0028/06
Planutval
16.03.2006

Rådmannen si tilråding:

Møteboka frå møte i planutvalet 23.02.2006 vert godkjent slik ho ligg føre.  
Saksdok :

Møteboks frå møte i planutvalet 23.02.2006.  
Bakgrunn:

Møteboka frå møte i planutvalet 23.02.2006 er lagt ut på Austevoll kommune si heimeside, www.austevoll.kommune.no   
  
SAKSFRAMLEGG.

Sakshandsamar: 
Aud Margunn Vinnes
Arkiv: 

Arkivsaksnr.:
06/00283



REFERATSAKER

Saksnr :
Utval:
Møtedato.

0029/06
Planutval
16.03.2006

Rådmannen si tilråding:

Vert lagt ved møteboka.  
Saksdok :

1. Skriv frå Austevoll kommune vedk. varsel om pålegg   om retting av forhold som er i strid med avgjerd gjeve i eller i medhald av plan- og bygningslova.

2.
Skriv frå Fylkesmannen dat. 24.02.06 der fylkesmannen stadfestar avslag på klage, Gnr. 34, bnr. 134 Taranger – utlegging av flytebryggje.

SAKSFRAMLEGG.

Sakshandsamar: 
Aud Jorunn Klepsvik
Arkiv: BYGG GB 43/0632 

Arkivsaksnr.:
03/00653



GNR. 43, BNR. 632. EIDSBØEN. ENDRING AV GODKJENT LØYVE.

Saksnr :
Utval:
Møtedato.

0452/04
Planutval
11.11.2004

0030/06
Planutval
16.03.2006

Rådmannen si tilråding:

”Det faste utval for plansaker har vurdert søknad om endring av godkjent tiltak, merknader frå nabo og andre dokument som ligg i saka. 

Etter ein heilhetleg vurdering er planutvalet kome fram til at terrassane kan godkjennast slik dei er oppført.   

Planutvalet grunngjev dette med følgjande:

· Fotodokumentasjon viser at terrassane ikkje er til særleg sjenanse for nabo.

· Store trær i nabogrensa skjermer tomtene.

· Framfor terrassane vil det ikkje koma noko bebyggelse. 

· Tiltaket er med si nye plassering trekt om lag 5 meter lenger vekk frå nabogrensa”.

Saksdok :

1. Delegert vedtak sak UTB 0175 m/saksframlegg, dat. 16.07.2003

2. Klage på oppført bustad, motteke 07.09.2004

3. Kommunen sitt brev til ansvrleg søkjar, dat. 09.09.2004

4. Brev frå ansvarleg søkjar motteke 15.09.2004

5. Brev frå kommunen datert 13.10.2004

6. Brev frå kommunen datert 20.10.2004

7. Delegert vedtak sak PLA 0452/04 datert 11.11.2004

8. Søknad om endra plassering og utviding av altanar, motteke   30.11.2004

9. Merkander til nabovarsel, motteke 06.12.2004

10. Brev frå kommunen datert 21.06.2005

11. Brev frå kmmunen datert 27.06.2005

12. Brev frå tiltakshavar, motteke 25.07.2005

13. Brev frå nabo motteke 25.07.2005

14. Innkalling til synfaring datert 13.02.2006

15. Fotodokumentasjon teke 20.02.2006

16. Brev til ansvarleg søkjar datert 23.02.2006 

Bakgrunn:

  
På vegne av tiltakshavar Claudia og Detlef Hartwig søkjer Plan Consult AS den 05.05.2003 om løyve til tiltak på gnr. 43, bnr. 632, Storebø, Eidsbøen.

Bustaden det søkjes om skal ha tre bueiningar.

02.06.02003 søkjer tiltakshavar om løyve til å starte opp med graving og planering.

I delegert vedtak sak UTB 0151/03 datert 11.06.2003 gav kommunen løyve til oppstart på vilkår.

Den 16.06.2003 mottek kommunen søknad og nye nabovarslingar om å få endra på plasseringa av bygget på tomta. 

Tiltaket som omsøkt var ikkje i samsvar med reguleringsplanen og –føresegna for området og saka vart lagt fram for politisk handsaming. 

Planutvalet handsama i møte den 19.06.2003 i sak 0069/03 saka og gav løyve til å føre opp bustad m/ tre einingar.

Godkjent byggeløyve og ansvarsrettar vart gitt i delegert vedtak sak UTB 0176/03 datert 16.07.2003.

28.07.2003 mottek kommunen søknad om ansvarsrett og kontrollplan for tiltaket UTB/KUT mur- og pussearbeid.

Godkjenning vart gitt i delegert vedtak sak UTB 0215/03 datert 26.08.03

07.09.2003 mottek kommunen merknader frå nabo. Tiltaket er ikkje i samsvar med godkjente teikningar.

I brev datert 09.09.2004 til ansvarleg søkjar/ansvarleg utførande/tiltakshavar peiker kommunen på dei ulovlegheter som er gjort.

I svarbrev frå Plan Consult AS avviser dei kommunen som seier at dei har hovudansvar med tiltaket.

Kommunen ved rådmannskontoret peikar i brev til tiltakshavar datert 13.10.2004 på at bustaden er feilplassert og kjem inn på kommunal eigedom.

I brev datert 20.10.2004 skriv kommunen at dei vil ta ei synfaring på byggeplassen.

02.11.2004 sender ansvarleg utførande/samordnar anmoding om ferdigattest.  

I delegert vedtak sak PLA 0452/04 datert 11.11.2004 avslår Austevoll kommune anmoding om ferdigattest og med ei frist til 30.11.2004 pålegg kommunen søkjar om å sende inn reviderte teikningar i samsvar med bygget slik det er oppført.  Naboar skal varslast om endringar.

Den 30. 11.2004 mottek kommunen nye teikningar og situasjonsplan.

I brev datert 03.12.2004 kjem nabo med merknader til endringar som er blitt utført.

08.12.2004 sender Plan Consult AS utstikningsdata for tiltaket.

22.12.2004 sender rådmannskontoret brev til tiltakshavar.

I brev datert 21.06.2005 får ansvarleg søkjar/tiltakshavar ein frist til 05.07.2005 til å koma med tilbakemelding på brevet.  I brev datert 27.06.2005 får dei fristen forlenga fram til 25.07.2005.

Austevoll kommune mottek den 25.07.2005 brev frå tiltakshavar der dei ikkje ønskjer å gjere endringar i forhold til slik bustaden står i dag.

I brev til kommunen motteke 25.07.2005 viser naboar til kva dei har måtte tole i høve byggetiltaket.

Ny synfaring vart gjort den 13.02.2006. Fotodokumentasjon blir lagt i saka. Og i brev datert 23.02.2006 skriv kommunen at dei vil leggje saka fram for politisk handsaming.

Vurdering:

Dette er ei sak som har pågått i lang tid og som nå må få ei avklåring.   
Framgangsmåten under byggeperioden har til tider ikkje vore heilt etter ”boka”. Dette er blitt påpeika i fleire brev frå nabo.

Bruk av del privat veg for å koma inn til sin eigedom vart avklåra med eigarane.

Plassering av bygget inn på kommunen sin eigedom vart rette opp i ved at eigar/tiltakshavar fekk kjøpe noko tilleggsareal og gjerde mot kommunal eigedom er satt opp.

Slik tiltaket er plassert blir bustaden liggjande 13 – 15 meter frå nabogrensa,  garasjen kjem  4 meter frå grensa.  

Omsøkt og godkjent situasjonsplan frå 05.05.2003 viser ein avstand på 8 – 10 meter frå grensa.

Bustaden er i dag ferdig og det som det nå må takast stilling til er reviderte teikningar motteke den 30.11.2004 som viser dei endringar som er gjort i forhold til teikningar motteke 05.05.2003 og som vart godkjent den 16.07.2003 i delegert vedtak sak UTB 0175/03.

I hovudsak gjeld endringa større terrassar i begge etasjane.  Godkjente teikningar viste ei terrassebreidde på om lag 1,5 meter.  Dei terrassane som er oppført har ei største breidde i 2.høgda  på om lag 4,850 meter på det breidaste, og i 1. høgda om lag 30 cm smalare.

I brev av 21.06.2005 skreiv kommunen at dei kunne godkjenne terrassen som var knyta til 1. etasje slik den var oppført, men at terrassen i 2. høgda etter kommunen si vurdering måtte reduserast til 2,5 meter på det breidaste og at hjørnene burdre avrundast slik at terrassen ikkje ville bli så dominerande.

Naboen peiker i sitt brev, motteke 25.07.2005, på at dersom terrassen i 2. høgda vart redusert ville likevel 2 store mursøyler stå og ruva.  

Når det gjeld terrassen i 1. høgda kan ikkje kommunen sjå at den vil vere til nokon ulempe for naboeigedomen.

Veggen som er satt opp på terrassen i 1. høgda er for å skille mellom dei to utleigeeiningane.

Terrasssen i 2. høgda er noko meir ruvande.

Fotodokumentasjonen som vart teke på synfaringa den 20.febr. 2006 viser tiltaket frå naboeigedomen.  

Som ein og ser av fotodokumentasjonen er det planta trær i grensa.  Desse er om lag 3 –4 meter høge. 

Terrassane er store, men etter ein heilhetleg vurdering meiner kommunen at dei kan aksepterast. 

Ser ein på søknaden om endringar på eit heilt nøytralt grunnlag, utan merknader og utan ulovleg oppført,  er administrasjonen kome fram til at dei mest sannsynleg hadde gitt samtykke til dei endringane som reviderte teikningar,  motteke 05.05.2005, viser.

Brev og annan dokumentasjon vil bli lagt i saka.

Naboar og andre berørte kan påklage kommunen sitt vedtak.

SAKSFRAMLEGG.

Sakshandsamar: 
Aud Jorunn Klepsvik
Arkiv: EIG gb 21/0043 

Arkivsaksnr.:
05/01068



GNR. 21 BNR. 43 HEVRØY. KLAGE PÅ POLITISK VEDTAK - FYLKESMANNEN

Saksnr :
Utval:
Møtedato.

0472/05
Planutval
18.08.2005

0141/05
Planutval
29.11.2005

0011/06
Planutval
24.01.2006

0031/06
Planutval
16.03.2006

Rådmannen si tilråding:

”Saka blir lagt fram for Planutvalet utan ny tilråding”.  
Saksdok :

1. Klage frå Fylkesmannen i Hordaland v/miljøvernavdelinga motteke 21.02.06.    
Bakgrunn:

Planutvalet oppretthaldt sitt vedtak av 29.11.05, sak 0141/05.  
Vurdering:

Den 01.12.05 sendte Austevoll kommune saka på uttale til berørte fagorgan.  Ingen av dei berørte fagorgana hadde merknader til saka.   

Administrasjonen førebudde saka til møte den 24.01.06 i  Det faste utval for plansaker og sakspapira vart sendt medlemane den 17.01.06.

Administrasjonen si tilråding var å oppretthalde vedtak gjort i møte 29.11.05, sak nr. 0141/05.

Kommunen mottek den 13.01.06 uttale frå miljøvernavdelinga hos fylkesmannen.  Uttala kjem kommunen i hende 2 veker etter at fristen var ute.

Til orientering vart vedtaket sendt fylkesmannen.

I brev til kommunen dat. 20.02.06 påklagar miljøvernavdelinga hos fylkesmannen  planutvalet sitt vedtak.

· Klaga blir lagt i saka i sin heilhet.

Saka vert lagt fram for planutvalet som må vurdere om dei tek Fylkesmannen i Hordaland, miljøvernavdelinga si klage til følgje eller om dei held fast på vedtak gjort i sak 0011/06.

Dersom planutvalet held fast på vedtak gjort i møte 24.01.06 sak 0011/06, vert klaga sendt over til Fylkesmannen i Hordaland, justis- og forvaltningsavd. for endeleg avgjerd.

SAKSFRAMLEGG.

Sakshandsamar: 
Aud Jorunn Klepsvik
Arkiv: EIG GB 16/0020 

Arkivsaksnr.:
05/01332



GNR. 16, BNR. 20, ÅRLAND SØNDRE.  BRUKSENDRING - NAUST.

Saksnr :
Utval:
Møtedato.

0032/06
Planutval
16.03.2006

Rådmannen si tilråding:

  ”Planutvalet har vurdert søknad motteke 10.11.05 om dispensasjon frå arealdelen av kommuneplanen – naustområde - for bruksendring av reint naust til naust med utleigeleilighet i 2.høgda. 

Planutvalet si vurdering av saka er at vilkåret om ”særlege grunnar” er oppfylt og at dei omsyn regelen er meint å ta i vare ikkje blir skadelidande om dispensasjon blir gitt.

Grunngjeving: Naustleiligheten vil bli brukt til utleige og vil bli ei attåttnæring til gardsdrifta. Søkjar sin dokumentasjon gjev etter planutvalet si vurdering ei overvekt av interesser som talar for det omsøkte tiltaket.

Saksdok :

1. Søknad om dispensasjon, motteke 10.11.05

· Fotodokumentasjon

· Kvittering for nabovarsel

· Situasjonskart M = 1:1000

· Kart M = 1:5000  
· Miljøplan

Bakgrunn:

Tiltakshavar:

Sigmund Aarland søkjer om dispensasjon på gnr. 16, bnr. 20, Årland, s.. 

Omsøkt tiltak:

Det blir søkt om dispensasjon for bruksendring av reint naust til naust med utleigeleilighet .  

Dispensasjon:

I flg revidert kommuneplan, ligg omsøkte bruksendring innanfor sona for naustområde. 

Grunngjeven dispensasjonssøknad frå tiltakshavar:

Grunneigar driv småbruk og ønskjer å gjere om deler av naustet til utleige som attåttnæring til gardsdrifta. 

Søkjar si grunngjevne søknad ligg ved saka. 

Merknader frå naboar/gjenbuarar:

Det er ikkje komen inn merknader til søknaden frå naboar i området.   Fleire av naboane gir samtykke til tiltaket.

Uttaleinstansar:

Søknad om dispensasjon har vore på uttale hjå aktuelle faginstansar.

Fiskeridirektoratet region vest seier i si uttale at det ikkje ligg føre noko klausul til eigedomen tilknyta fiskerihamna og har ingen merkader til at det blir gitt løyve til bruksendring frå naust til naust med utleigeleilighet.

Kystverket Vest har ingen merkander til at det blir gitt løyve til bruksendring som omsøkt.

Fylkesmannen i Hordaland v/miljøvernavdelinga uttaler seg til saka utifrå reglane for bygging og frådeling i 100-metesbeltet og kan dersom eit vedtak strir i mot sentrale prinsipp om rettstryggleik eller medverkar til at ei planmessig styring av arealbruken vert vanskeleggjort påklaga eit kommunalt vedtak.

Vurdering:

Omsøkte bruksendring frå tradisjonelt naust til naust med utleigeleilighet er i strid med gjeldande arealdel av kommuneplanen sone for naustområde og dispensasjon bør tolkast strengt. 

Søkjar driv småbruk og som han viser til i si grunngjevne søknad om dispensasjon er tiltaket om å nytta deler av naustet til utleigeføremål eit tiltak for å kunne halde fram med gardsbruket.

  Planutvalet har vurdert søknad motteke 10.11.05 om dispensasjon frå arealdelen av kommuneplanen – naustområde - for bruksendring av eit tradisonelt naust til naust med utleigeleilighet i 2.høgda. 

Planutvalet si vurdering av saka er at vilkåret om ”særlege grunnar” er oppfylt og at dei omsyn regelen er meint å ta i vare ikkje blir skadelidande om dispensasjon blir gitt.

Planutvalet si grunngjeving for å dispensera i denne saka er at naustleiligheten vil bli brukt til utleige og vil bli ei attåttnæring til gardsdrifta. Søkjar sin dokumentasjon gir etter planutvalet si vurdering ei overvekt av interesser som talar for det omsøkte tiltaket.

SAKSFRAMLEGG.

Sakshandsamar: 
Bjørn Wefring
Arkiv: 140  

Arkivsaksnr.:
04/01425



REVISJON AV  KOMMUNEPLANEN

REVISJON AV AREALDELEN MED FØRESEGNER OG RETNINGSLINER

Saksnr :
Utval:
Møtedato.

0129/04
Formannskapet
02.11.2004

0127/04
Kommunestyret
11.11.2004

0082/05
Planutval
28.06.2005

0026/06
Planutval
23.02.2006

0033/06
Planutval
16.03.2006

Rådmannen si tilråding:

Det faste utvalet for plansaker godkjenner forslag datert 03.03.2006, til nye føresegner og retningsliner for kommuneplanen si arealdel.   
Saksdok :

1. Framlegg til nye føresegner og retningsliner for arealdelen til kommuneplanen.  
Bakgrunn:

Planutvalet bad administrasjonen under forrige møte i planutvalet den 23.02.2006 om å koma med framlegg til nye føresegner for arealdelen til kommuneplanen.   
Vurdering:

Framlegget ligg som vedlegg til saka. Det reviderte framlegget byggjer på gjeldande føresegner og retningsliner for kommunen si arealplan. Endringer i tekst og tabeller er gjort i mange av underpunkta, slik at det er ei føremon å lesa den reviderte  samstundes med gjeldande utgåve. Vesentlege endringer finn ein i pkt. 3.2 der føresegner om naust er redusert, omgrepet rorbu er teke ut frå retningslinene og tal nye bygg i ulike områder er endra. Dette siste går tydeleg fram av tabellene.  
